GARZON EPAILEAK AGINDUTAKO ATXILOKETAK, DONOSTIAN ABUZTUAREN 10EKO MANIFESTAZIOA DEITU ZUTENEN AURKAKOAK

Legearen etengabeko ukazioak salatzen ari gara, besteak beste, urte judizialaren irekieran Konstituzioa eta antolamendu juridikoa hain gartsu defendatu zituztenek (Hernando eta Cardenal jaunek) egin dituztenak. Testuinguru honetan, Garzon epaileak pertsona hauen aurka arrazoi hauengatik aginduriko atxiloketa arbitrarioak gehitu behar ditugu:

Juan José Petrikorena

Batasuneko Mahai Nazionaleko kide eta Komunikazio arduraduna izan zen. Prentsaurrekoa eman zuen, manifestaziora joatea justifikatzeko.

Ainhoa Iñigo Egizurain
Manifestazioa egiteko eskaera aurkeztu zuen Herrizaingo Sailean.

Iñigo Balda Kalonge

Batasuneko zinegotzi ohia Donostiako Udalean. Ustez, Batasunak ekitaldia antolatzeko eskatu zion.

Epaileen arbitrariotasun berri bat da hau, nahiz eta instrukzioko epaile honek honelakoak egiteak ez gaituen harritzen.

Manifestazioa EAEko Justiziako Auzitegi Nagusiko Oporretako Salak beren beregi baimendu zuen. Hortik ondorioztatzen da manifestazioa antolatzeko edo jendaurrean beraren berri emateko ekintzak ezin direla delitu izan.

Garzon epailearen erabaki hauek, aurreko batzuek bezalaxe, Konstituzioaren funtsezko bi eskubide, gutxienez, edukiz husten dituzte. Artikulu hauetan aldarrikatzen dira eskubideok:

21 - 1 artikulua:  Batzar baketsua eta armarik gabekoa egiteko eskubidea aitortzen da. Eskubide hau gauzatzeko ez da aldez aurretiko baimenik behar.

25 – 1 artikulua:     Inor ezin da zerbait egiteagatik edo ez egiteagatik kondenatu edo zehatu, baldin eta (indarrean dagoen legeriaren arabera) egindakoa edo egin ez duena une horretan ez bada delitua, hobena edo administrazioko urratzea. 

Honekin batera ematen ditugun hiru txostenek erakusten dute benetan nolako errespetua dieten Konstituzioari eta gainerako antolamendu juridikoari beraien defendatzailerik sutsuenetako batzuek (Hernando eta Cardenal jaunek).

